
=============

2005-2006 ikasturteko lehen unidade didaktikuaren 

gehigarri  honetako aztergaixak:    KIROLAK

ADITZA




	AZALPENAK ETA EREDU ZUZENAK

gure hizkera zuzentzeko aholkuak




1.- Jolastu / jolas egin / ... ibili / ...egin / ... jardun

Jolastu aditza berrixa da gure inguruan. Izan be, batuarekin batera zabaldu da. Bergaran, horren ordez jolas egin, ... ibili, ...egin, ...jardun erabilli izan dira eta honen erabillera gomendatzen dogu:

Jolasian zabitz?

Zertan diharduzue?

Soka saltuan egin nahi dozu?

           Bale-baleka ibilli gara.

2.-Jolastu gara. / Jolastu dogu
Jolastu aditza erabiliz gero, NOR aditz-laguntzaileak erabiltzia da egokixena (naiz, da, zara,...)

Gustora jolasten gara atsedenaldixetan. (Gustora jolasten dogu atsedenaldixetan)
3.-Jolastuko gara? / Jolasten gara?

Proposamenak egitteko, euskaraz etorkizuneko formak erabiltzen dittugu, ez orainaldikuak.

Soka saltuan egingo dogu? (...egiten dogu?)

Bale-baleka ibilliko gara? (... ibiltzen gara?)

4.- Atsedenaldixan futbolian jokatu dogu /  Atsedenaldixan futbolian jolastu dogu

      “Jokua” eta “jolasa” bereiztu egin izan dira:

Jolasa= ondo pasatu edo atsedena hartzeko edozein jardun, olgeta, norgehiagorik barekua.

Jokua=atsegin hartzeko ariketa arautua da, norgehiagoka, lehia, apustua adierazten dau; batek galdu eta bestiak irabazi egitten dau.

Beraz, kiroletan  xakian, saskibaloian, pelotan, tenisian, ...  “jokatu” erabilliko giñuke.
Oharra: gaiñetik marratuta darenak desegokixak edota hizkuntza-akatsak dira.
	ARIKETAK

ZURE SEME-ALABEKIN EGITTEKO


1.- JOKUAN, JOLASIAN, ... ZERTAN?

Esaldi honetako batzuetan akatsak dare; zeintzuk dira?

1) Jolastuko dogu saskibaloian?

2) Egingo dogu soka-saltuan?

3) Bale-baleka jolastuko gara?

4) Gero kaniketan ibilliko gara?

5) Musian jolastuko bagiñu?

6) Musian egingo bagiñu?

7) Zeiñek jolastu nahi dau pelotan?

8) Horrekin ez dot ez futbolian ez pelotan jolasian egin nahi, beti haserretu egitten da eta.
9) Ez gara zurekin berriro be jolastuko.

10) Ez dogu zurekin berriro be jolastuko.
11) Partxisian egingo dogu?

12) Jokatzen dogu musian? (proposamena denean)

2.- PATIÑETAN IBILLIKO GARA?

Ahaleginddu zaitte hurrengo esaldixen baliokidiak emoten, azpimarratuta daguan atala aldatu eta koadruaren barruan daren egitturak erabilliaz.

	-n egin + ukan aditza

-n ibilli + izan aditza

-n jardun + ukan  aditza




Adb.:

Soka saltuan jolastu nahi dozu? = Soka saltuan egin nahi dozu?

Saskibaloian jokatu dogu = Saskibaloian ibilli gara.

Tenisian jokatu dogu arratsalde osuan= Tenisian jardun dogu arratsalde osuan.
1)Baloia hartu eta futbolian jolastuko gara?

2)Aspaldixan ez dot iñor kalian txirikilletan jolasten ikusi.

3)Lehengo egunian nere lehengusiñakin gustora jolastu nintzan eta errepaso ederra emon zostan.

4)Mikelek ez daki pelotan jolasten; irabazi ala galdu, beti hasarretu egitten da.

5)Egualdi ona egitten dabenian nere aldamenekua eta bere lagunak sokasaltuan jolasten dira.

6)Kartetan jokatzia izugarri gustatzen jako nere arrebiari, baiña irabazten dabenian harro-harro jartzen da, eta ez dago aguantauko dabenik! 

7)Ikerrek partxisian jolasten  pasatzen dau egun osua! Ez dau beste ezertan pentsatzen!

  2.- JOKUAN, JOLASIAN, ... ZETAN?








Jolastuko gara saskibaloian?


Egingo dogu soka-saltuan?


Bale-baleka jolastuko gara?


Gero kaniketan ibilliko gara?


Musian jokatuko bagiñu?


Musian egingo bagiñu?


Zeiñek jokatu nahi dau pelotan?


 Horrekin ez dot ez futbolean ez pelotan jokatu nahi, beti haserretu egitten da eta.


Ez gara zurekin berriro be jolastuko.


Ez gara zurekin berriro be jolastuko.


Partxisian egingo dogu?


Jokatuko dogu musian? (proposamen denean)














   3.- PATIÑETAN IBILLIKO GARA?








Baloia hartu eta futbolian ibilliko gara/ egingo dogu/ jardungo dogu?


Aspaldixan ez dot iñor kalian txirikilletan ibiltzen/ egitten/ jarduten ikusi.


Lehengo egunian nere lehengusiñakin gustora jolasian ibilli nintzan/ jardun neban eta errepaso ederra emon zostan.


Mikelek ez daki pelotan egitten/ibiltzen/ jarduten; irabazi ala galdu, beti hasarretu egitten da.


Egualdi ona egitten dabenian nere aldamenekua eta bere lagunak sokasaltuan egitten dabe/ibiltzen dira/ jarduten dabe.


Kartetan egittia/ibiltzia/jardutia izugarri gustatzen jako nere arrebiari, baiña irabazten dabenian harro-harro jartzen da, eta ez dago aguantauko dabenik! 


Ikerrek partxisian egitten/ibiltzen/jarduten  pasatzen dau egun osua! Ez dau beste ezertan pentsatzen!

